ОСНОВНЫЕ ТЕКСТЫ СЛУЖБЫ И ПЕСНОПЕНИЯ ДЛЯ ОБЩЕНАРОДНОГО ПЕНИЯ 

Неде́ля 25-я по Пятидесятнице, глас 8. Сщмч. митрополита Серафи́ма (Чичаго́ва)
ЛИТУРГИЯ
1-й антифон:
Благослови, душе моя, Господа, Благословен еси, Господи. 

Благослови, душе моя, Господа, и вся внутренняя моя, имя святое Его. 

Благослови, душе моя, Господа, и не забывай всех воздаяний Его. 

Очищающаго вся беззакония твоя,  исцеляющаго вся недуги твоя.

Избавляющаго от истления живот твой, венчающаго тя милостию и щедротами.

Исполняющаго во благих желание твое: обновится яко орля юность твоя.   

Щедр и милостив Господь, долготерпелив и многомилостив. 

Благослови, душе моя, Господа, и вся внутреняя моя, имя святое Его.

Благословен еси, Господи.

2-й антифон:
Хвали, душе моя, Господа.
Восхвалю Господа в животе моем, пою Богу моему, дондеже есмь.

Не надейтеся на князи, на сыны человеческия,  в них же несть спасения.  

Изыдет дух его, и возвратится в землю свою:  в той день погибнут вся помышления его.

Блажен, емуже Бог Иаковль помошник его,  упование его на Господа Бога своего,  

сотворшаго небо и землю,  море и вся, яже в них;  

хранящаго истину в век,  творящего суд обидимым, дающаго пищу алчущим.  

Господь решит окованныя; Господь умудряет слепцы; 

Господь возводит низверженныя; Господь любит  праведники; 

Господь хранит пришельцы, сира и вдову приимет, и путь грешных погубит. 

Воцарится Господь во век. Бог твой, Сионе, в род и род.

Единородный Сыне, и Слове Божий, безсмертен Сый, и изволивый спасения нашего ради воплотиться от святыя Богородицы и Приснодевы Марии, непреложно вочеловечивыйся, распныйся же Христе Боже, смертию смерть поправый, Един сый Святыя Троицы, спрославляемый Отцу и Святому Духу, спаси нас.

Блаженны:

Во Царствии Твоем помяни нас, Господи, егда приидеши во Царствии Твоем.

Блажени нищии духом, яко тех есть Царство Небесное. 

Блажени плачущии, яко тии утешатся. 

Блажени кротции, яко тии наследят землю.

Блажени алчущии и жаждущии правды, яко тии насытятся.

Блажени милостивии, яко тии помиловани будут. 

Блажени чистии сердцем, яко тии Бога узрят. 

Блажени миротворцы, яко тии сынове Божии нарекутся. 

Блажени изгнани правды ради, яко тех есть Царство Небесное. 

Блажени есте, егда поносят вам, и изженут, и рекут всяк зол глагол на вы, лжуще Мене ради.
Радуйтеся и веселитеся, яко мзда ваша многа на небесех.

Во время малого входа с Евангелием:
Приидите, поклонимся и припадем ко Христу. 

Спаси ны, Сыне Божий, воскресый из мертвых, поющия Ти: Аллилуия.

Тропарь воскресный, глас 8:

С высоты́ снизше́л еси́, Благоутро́бне,/ погребе́ние прия́л еси́ тридне́вное,/ да нас свободи́ши страсте́й,// Животе́ и Воскресе́ние на́ше, Го́споди, сла́ва Тебе́.
Тропарь храма…
Тропарь сщмч. митрополита Серафи́ма, глас 5:
Во́инство Царя́ Небе́снаго / па́че земна́го возлю́бив, / служи́тель пла́менный Святы́я Тро́ицы яви́лся еси́, / наставле́ния Кроншта́дскаго па́стыря в се́рдце свое́м слага́я, / да́нная ти от Бо́га многообра́зная дарова́ния / к по́льзе наро́да Бо́жия приумно́жил еси́, / учи́тель благоче́стия / и побо́рник еди́нства церко́внаго быв, / пострада́ти да́же до кро́ве сподо́бился еси́, / священному́чениче Серафи́ме, / моли́ Христа́ Бо́га // спасти́ся душа́м на́шим.
Кондак сщмч. митрополита Серафи́ма, глас 6:
Саро́вскому чудотво́рцу тезоимени́т быв, / те́плую любо́вь к нему́ име́л еси́, / писа́ньми твои́ми по́двиги и чудеса́ того́ ми́ру возвести́в, / ве́рныя к его́ прославле́нию подви́гл еси́ / и благода́рственнаго посеще́ния / сама́го преподо́бнаго сподо́бился еси́. / С ни́мже ны́не, священному́чениче Серафи́ме, / в Небе́сных черто́зех водворя́яся, / моли́ Христа́ Бо́га / серафи́мския ра́дости нам прича́стником бы́ти.
Кондак Богородицы, глас 6:

Предста́тельство христиа́н непосты́дное,/ хода́тайство ко Творцу́ непрело́жное,/ не пре́зри гре́шных моле́ний гла́сы,/ но предвари́, я́ко Блага́я,/ на по́мощь нас, ве́рно зову́щих Ти;/ ускори́ на моли́тву и потщи́ся на умоле́ние,// предста́тельствующи при́сно, Богоро́дице, чту́щих Тя.
Послание К Ефесянам св.апостола Павла (глава 4:1–6) – перевод на русский язык
Братия, умоляю вас, я, узник в Господе, поступать достойно звания, в которое вы призваны, со всяким смиренномудрием и кротостью и долготерпением, снисходя друг ко другу любовью, стараясь сохранять единство духа в союзе мира. Одно тело и один дух, как вы и призваны к одной надежде вашего звания; один Господь, одна вера, одно крещение, один Бог и Отец всех, Который над всеми, и через всех, и во всех нас.

ЕВАНГЕЛИЕ от Луки (глава 13:10–17)
В то время учил Иисус в одной из синагог в субботу. Там была женщина, восемнадцать лет имевшая духа немощи: она была скорчена и не могла выпрямиться. Иисус, увидев ее, подозвал и сказал ей: женщина! ты освобождаешься от недуга твоего. И возложил на нее руки, и она тотчас выпрямилась и стала славить Бога. При этом начальник синагоги, негодуя, что Иисус исцелил в субботу, сказал народу: есть шесть дней, в которые должно делать; в те и приходите исцеляться, а не в день субботний. Господь сказал ему в ответ: лицемер! не отвязывает ли каждый из вас вола своего или осла от яслей в субботу и не ведет ли поить? сию же дочь Авраамову, которую связал сатана вот уже восемнадцать лет, не надлежало ли освободить от уз сих в день субботний? И когда говорил Он это, все противившиеся Ему стыдились; и весь народ радовался о всех славных делах Его.

PAGE  
2
Не используйте листы с богослужебными текстами в хозяйственных нуждах.


